
विषय: मृदा स्वास्थ्य कार्ड योजना का कार्यान्वयन
635. डा॰ विनय पी॰ सहस्रबुद्धेः 
क्या कृषि एवं किसान कल्याण मंत्री यह बताने की कृपा करेंगे किः
(क) मृदा स्वास्थ्य कार्ड योजना के प्रारंभ से अब तक कितने मृदा स्वास्थ्य कार्ड किसानों में वितरित किए गए हैं;
(ख) वर्ष 2015 से अब तक मृदा के कितने नमूनों का विश्लेषण इस योजना के अनुसार किया गया है;
(ग) उपर्युक्त अवधि में राज्य को कितनी मृदा परीक्षण प्रयोगशालाएं निर्दिष्ट की गई हैं; और
(घ) उपर्युक्त कदम उठाने से क्या प्रभाव पड़ा है?
उत्तर
कृषि एवं किसान कल्याण मंत्रालय में राज्य मंत्री (श्री परषोत्तम रूपाला)

(क): राज्य सरकारों द्वारा देशभर के किसानों को इस योजना के पहले चक्र (वर्ष 2015-2017) के दौरान 1073.89 लाख मृदा स्वास्थ्य कार्ड तथा दिनांक 29.01.2019 तक दूसरे चक्र (2017-2019) के  दौरान 794.65 लाख मृदा स्वास्थ्य कार्ड वितरित किए गए हैं।
(ख): पहले चक्र (2015-17) के दौरान 253.49 लाख मृदा नमूने विश्लेषित किए गए और दूसरे चक्र (2017-19) में दिनांक (29.01.2019 तक) 228.26 लाख मृदा नमूने विश्लेषित किए गए हैं।
(ग): उक्त अवधि के दौरान राज्यों को 411 स्थैतिक, 100 चल, 8752 लघु तथा 1562 ग्राम स्तरीय विभिन्न प्रकार की मृदा परीक्षण प्रयोगशालाओं की मंजूरी दी गई। 
(घ): चक्र 1 में 10.60 करोड़ किसानों को और चक्र 2 में 7.94 करोड़ किसानों को उर्वरकों की सिफारिशों सहित मृदा स्वास्थ्य कार्ड दिए गए हैं।  मृदा परीक्षण क्षमता को वर्ष 2013-14 के 178.27 लाख नमूनों से बढ़ाकर वर्ष 2018-19 में 485.93 लाख नमूनों तक कर दिया गया है। कृषि-उद्यमियों द्वारा ग्राम स्तर पर मृदा परीक्षण सुविधाओं को बढ़ावा दिया गया है। मृदा उर्वरता के महत्व के संबंध में आम जागरूकता बढ़ी है। 

